
ՊԵՏԱԿԱՆ ԳՈՒՅՔԻ ԸՆԴՀԱՆՈՒՐ ՕԳՏԱԳՈՐԾՄԱՆ ՏԱՐԱԾՔՆԵՐԻ ՍՊԱՍԱՐԿՄԱՆ ՊԱՅՄԱՆԱԳՐԵՐԻ ԿՆՔՄԱՆ ԿԱՐԳԸ ԵՎ ՊԱՅՄԱՆԱԳՐԻ ՏԻՊԱՅԻՆ ՁԵՎԸ ՍԱՀՄԱՆԵԼՈՒ ՄԱՍԻՆ
Հիմք ընդունելով <<Պետական գույքի կառավարման մասին>> Հայաստանի Հանրապետության օրենքի 30-րդ հոդվածի 6-րդ մասը՝ Հայաստանի Հանրապետության կառավարությունը որոշում է.  

1. Սահմանել պետական գույքի ընդհանուր օգտագործման տարածքների սպասարկման պայմանագրերի կնքման կարգը՝ համաձայն N 1 հավելվածի:
2. Սահմանել պետական գույքի ընդհանուր օգտագործման տարածքի սպասարկման պայմանագրի տիպային ձևը՝ համաձայն N 2 հավելվածի:

3. Սահմանել, որ մինչև սույն որոշումն ուժի մեջ մտնելը պետական գույքի ընդհանուր օգտագործման տարածքի սպասարկման նպատակով անհատույց օգտագործման պայմանագիր կնքած իրավաբանական  կամ ֆիզիկական անձանց կողմից կնքված պայմանագրերը գործում են մինչև պայմանագրերի ժամկետների ավարտը, իսկ տվյալ հարաբերու​թյունները կարգավորող նոր պայմանագրերը կնքվում են սույն որոշմամբ սահմանված կարգով:
4. Հայաստանի Հանրապետության կառավարությանն առընթեր պետական գույքի կառավարման վարչության պետին՝ սույն որոշումն ուժի մեջ մտնելուց հետո մեկամսյա ժամկետում հաստատել սպասարկման ծառայությունների մատուցման ամսական վճարի բազային չափը և զեղչերի կիրառման կարգը:

5. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

Հավելված N 1

ՀՀ կառավարության 2015 թվականի 

ՊԵՏԱԿԱՆ ԳՈՒՅՔԻ ԸՆԴՀԱՆՈՒՐ ՕԳՏԱԳՈՐԾՄԱՆ ՏԱՐԱԾՔՆԵՐԻ 

ՍՊԱՍԱՐԿՄԱՆ ՊԱՅՄԱՆԱԳՐԵՐԻ ԿՆՔՄԱՆ 
1. Սույն կարգով կարգավորվում են պետական սեփականություն հանդիսացող շենք, շինությունների (այսուհետ՝ պետական գույք) առանձին տարածքը ըստ սահմանված կարգով կնքված պայմանագրերի անհատույց օգտագործող իրավաբանական  կամ ֆիզիկական անձանց (այսուհետ՝ անհատույց օգտագործող) (բացառությամբ՝ պետական ոչ առևտրային կազմակերպությունների և հիմնադրամների) և այդ պետական գույքի ընդհանուր օգտագործման տարածքների սպասարկման ծառայություններ մատուցող կազմակերպության միջև ընդհանուր օգտագործման տարածքների սպասարկման ծառայությունների մատուցման պայմանագրի (այսուհետ՝ սպասարկման պայմանագիր) կնքման հետ կապված հարաբերությունները:

 2. Սույն կարգի պայմանները չեն տարածվում բնակելի նշանակությամբ շենք, շինությունների ընդհանուր օգտագործման տարածքների սպասարկման պայմանագրի կնքման հետ կապված հարաբերությունների վրա:

  3. Հայաստանի Հանրապետության կառավարության որոշմամբ սահմանված կարգով պետական գույքի անհատույց օգտագործման պայմանագրեր կնքած պետական գույքի անհատույց օգտագործողը  պետական գույքի անհատույց օգտագործման պայմանագիր կնքելուց հետո 10 աշխատանքային օրվա ընթացքում կնքում են սույն որոշմամբ հաստատված տիպային ձևին համապատասխանող պետական գույքի ընդհանուր օգտագործման տարածքների սպասարկման պայմանագիր: Ընդ որում, սպասարկման պայմանագրի գործողության ժամկետը չի կարող գերազանցել պետական գույքի անհատույց օգտագործման մասին պայմանագրի գործողության ժամկետը:  

4. Պետական գույքի ընդհանուր օգտագործման տարածքներում պետական գույքի օգտագործողներին սպասարկման ծառայություններ է մատուցում <<Պետական գույքի գույքագրման և գնահատման գործակալություն>> պետական ոչ առևտրային կազմակերպությունը (այսուհետ՝ սպասարկող կազմակերպություն):

5. Սպասարկման ծառայություն է համարվում պետական գույքի ընդհանուր օգտագործման տարածքներում (ներառյալ՝ նկուղներն ու տանիքները)` ջրամատակարարման, ջրահեռացման ու էլեկտրամատակարարման համակարգերի, վերելակների (դրանց առկայության դեպքում) ու սանիտարական հանգույցների անխափան աշխատանքի և սանիտարահիգիենիկ պայմանների, աղբահանության ու լուսավորության ապահովման, ինչպես նաև շենք, շինության հսկիչ անցագրային, պահակային կամ անվտանգության ծառայությունների կազմակերպմանն ուղղված միջոցառումները: 

6. Սպասարկման ծառայությունների մատուցման դիմաց ամսական վճարի չափը հաշվարկվում է անհատույց օգտագործման պայմանագրում նշված տարածքի ընդհանուր մակերեսը բազմապատկելով սպասարկման ծառայությունների մատուցման ամսական վճարի բազային չափին: 

7. Բազային չափ է հանդիսանում առանձին տարածքի յուրաքանչյուր մեկ քառակուսի մետրին համապատասխանող սպասարկման ծառայությունների դիմաց վճարման ենթակա գումարը: 
8. Սպասարկման ծառայությունների մատուցման ամսական վճարի մեծության հաշվարկման համար կիրառվում են հետևյալ հիմնական սկզբունքները՝ 

1)  սույն կարգի 5-րդ կետում նշված ծառայությունների մատուցման համար կատարվող ծախսերի փոխհատուցում,

2) պետական գույքի ընդհանուր օգտագործման տարածքների բոլոր օգտագործողների համար սպասարկման ծառայությունների ամսական վճարի միասնական (բազային) չափի կիրառում, 

3) մատուցվող սպասարկման ծառայությունների որակի ապահովում և դրանց բարելավելու անհրաժեշտություն,

9. Սպասարկման ծառայությունների մատուցման ամսական վճարի նկատմամբ կարող է կիրառվել զեղչեր՝ հետևյալ դեպքերում՝
1) շենքում բացակայում է կամ պետական գույքի օգտագործողը (առաջին և երկրորդ հարկերի օգտագործողները) չի օգտվում վերելակից, 

2) շենքում բացակայում է կամ անհատույց օգտագործողը, ելնելով շահագործման անհնարինությունից, չի օգտվում շենքի ընդհանուր սանիտարական հանգույցից:  
10. Սպասարկող կազմակերպությունը Հայաստանի Հանրապետության կառավարությանն առընթեր պետական գույքի կառավարման վարչության պետին յուրաքանչյուր տարի՝ տարվա առաջին կիսամյակից հետո՝ մինչև տվյալ տարվա հուլիսի 30-ը, իսկ երկրորդ կիսամյակից հետո՝ մինչև հաջորդ տարվա հունվարի 30-ը ներկայացնում է սպասարկման ծառայությունների մատուցման վերաբերյալ հաշվետվություն, որը պետք է պարունակի  տեղեկություններ և առաջարկություններ՝

1) մատուցված սպասարկման ծառայությունների դիմաց հավաքագրված գումարների չափի մասին՝ ըստ առանձին պետական գույքի օգտագործողների,  

2) սպասարկման ծառայությունների մատուցման համար ծախսված միջոցների մասին՝ ըստ առանձին պետական գույքում կատարված ծախսերի ուղղությունների,   

3) սպասարկման ծառայությունների մատուցման որակի բարելավմանն ուղղված միջոցառումների մասին՝ ըստ առանձին շենք, շինություններում կատարված կամ նախատեսվող ծախսերի ուղղությունների, 

4) առաջարկություններ՝ սպասարկման ծառայությունների մատուցման որակի հետագա բարելավման ուղղությունների,

5) սպասարկման ծառայությունների մատուցման ամսական վճարի բազային չափի նվազեցման հնարավորությունների կամ դրա ավելացման անհրաժեշտության մասին՝ համապատասխան հիմնավորումներով:

11. Պետական գույքի տարածքների վարձակալության պայմանագրեր կնքած անձանց հետ ընդհանուր օգտագործման տարածքների սպասարկման պայմանագրերը կնքելու դեպքում կարող են առաջնորդվել սույն կարգով սահմանված պայմաններով: 

Հավելված N 2

ՀՀ կառավարության 2015 թվականի
…............................ <<.....>> -ի N  - Ն որոշման
ՊԱՅՄԱՆԱԳՐԻ ՏԻՊԱՅԻՆ ՁԵՎ
ՊԵՏԱԿԱՆ ԳՈՒՅՔԻ ԸՆԴՀԱՆՈՒՐ ՕԳՏԱԳՈՐԾՄԱՆ ՏԱՐԱԾՔԻ ՍՊԱՍԱՐԿՄԱՆ
Քաղ.Երևան

                                 20____ թ._________________ <<___>>

Հիմք ընդունելով 20____թվականի _____________ <<____>>-ին կնքված <<____________________________________________________________________________>> 
N  _______ պայմանագիրը ______________________________________________________-ը                                          

                                            (պետական գույքն օգտագործողի ազգանունը, անունը կամ կազմակերպության անվանումը)
(այսուհետ` Պատվիրատու), ի դեմս ________________________________________________ 

                                           (կազմակերպության ղեկավարի պաշտոնը, ազգանունը, անունը կամ անձի ազգանունը,անունը)

որը գործում է ____________________________________________ հիման վրա, մի կողմից, 

                                   (կանոնադրության, անձնագրի կամ լիազորագրի)

և <<Պետական գույքի գույքագրման և գնահատման գործակալություն>> ՊՈԱԿ  
(այսուհետ`  Կատարող),  ի դեմս __________________________________________________,  

                                                            (կազմակերպության ղեկավարի պաշտոնը, ազգանունը,անունը)

որը գործում  է _______________________________ հիման վրա,  մյուս կողմից  (երկուսը 

                                      (կանոնադրության)
միասին այսուհետ` Կողմեր), կնքեցին սույն պայմանագիրը հետևյալի մասին:

I. ՊԱՅՄԱՆԱԳՐԻ ԱՌԱՐԿԱՆ
1.1. Սույն պայմանագրի գործողության ընթացքում Կատարողը Պատվիրատուին է մատուցելու ____________________________________________ հասցեի շենքի (այսուհետ` Շենք) _____-րդ հարկի Պատվիրատուի կողմից օգտագործվող _____ քմ ընդհանուր օգտագործման տարածքի սպասարկման մակերեսով (այս​ու​հետ` Տարածք) սույն պայմանագրի 1.2. կետում թվարկված սպասարկման ծառայությունները (այսու​հետ` Ծառայություն​ներ), իսկ Պատվիրատուն Կատարողին վճարելու է դրանց դիմաց:
1.2. Կատարողը Պատվիրատուին մատուցում է հետևյալ ծառայությունները՝

ա. ջրամատակարարման ու ջրահեռացման (կոյուղի) համակարգերի անխափան աշխատանքի ապահովում,

բ. էլեկտրամատակարարման համակարգի անխափան աշխատանքի ապահովում,

գ. վերելակների բնականոն աշխատանքի ապահովում (դրանց առկայության դեպքում), 

դ. սանիտարական հանգույցների անխափան աշխատանքի ապահովում,

ե. անհրաժեշտ լուսավորության ապա​հովում,

զ. աղբահանության կազմակերպում,

է. հսկիչ անցագրային, պահակային կամ անվտանգության ծառայության կազմակերպում (պատվիրատուի համաձայնության դեպքում): 

II. ԿՈՂՄԵՐԻ ԻՐԱՎՈՒՆՔՆԵՐՆ ՈՒ ՊԱՐՏԱԿԱՆՈՒԹՅՈՒՆՆԵՐԸ
2.1. Պատվիրատուն պարտավոր է՝
2.1.1. Ծառայությունների դիմաց սույն պայմանագրով սահմանված ամսական սպասարկման վճարը Կատարողին վճարել մինչև հաջորդ ամսվա 10-ը` անկանխիկ վճարումների դեպքում վճարման հանձնարարագրի պատճենը երեք աշխատանքային օրվա ընթացքում տրամադրել Կատարողին:

2.1.2 Սեփական միջոցներով վերականգնել պետական գույքի ընդհանուր օգտագործման տարածքին իր կողմից պատճառած վնասը՝ Կատարողի հետ գրավոր  համաձայնեցված ժամկետներում:

2.1.3. Շենքում (ներառյալ` Տարածքում) պահպանել Հայաստանի Հանրապետության օրենսդրությամբ սահմանված` հակահրդեհային անվտանգության կանոնների պահանջները, 
2.1.4. Սույն պայմանագրով նախատեսված ծավալով ծառայության մատուցման անհնարինության դեպքում, որը ծագել է Պատվիրատուի  մեղքով, ծառայությունների արժեքը վճարել ամբողջությամբ:

2.1.5. Կատարողին անհապաղ հայտնել Շենքի սարքավորումների անկանոն աշխատանքի (ան​սարքություններ, վթարներ և այլն), Շենքի ընդհանուր օգտագործման տարածքներից բնականոն օգտվելուն խոչընդոտող բոլոր տեսակի այլ հանգամանքների ու պատահարների, ինչպես նաև Պատվիրատուի կողմից հայտնաբերված Շենքի վնասվածքերի մա​սին,
2.2. Պատվիրատուն իրավունք ունի՝
2.2.1. Կատարողից պահանջել Ծառայությունների պատշաճ կարգով և սահմանված ժամկետներում մատուցում,

2.2.2. Կատարողին ներկայացնել առաջարկություններ` Ծառայությունների մատուցման գործընթացի կատարելագործման ու բարելավման վերաբերյալ,

2.2.3. Կատարողից պահանջել հատուցել վերջինիս գործողությունների կամ անգործության հե​տևանքով Պատվիրատուին (ներառյալ` Տարածքում տեղակայված նրա գույքին) պատճառված վնասները,

2.2.4. սեփական միջոցների հաշվին իրականացնել Տարածքի բարելավումը (ներառյալ հիմնա​նորոգումն ու վերանորոգումը)` Կատարողի հետ նախապես համաձայնեցնելով դրա կատարման եղանակն ու ժամկետը,

2.3. Կատարողը պարտավոր է՝
2.3.1. Ծառայությունները մատուցել պատշաճ որակով` ողջամիտ ժամկետներում ապահովելով Շենքում տեղի ունեցած վթարների և անսարքությունների վերացումը,

2.3.2. սահմանված ժամկետներում կատարել Շենքի պահպանմանը նպատակաուղղված աշխատանքներն ու առանձին մի​ջո​ցառումները (ներառյալ Շենքի շահագործման համար անհրա​ժեշտ սարքերի ու սարքավորումների տեղադրում, վերանորոգում, հիմնանո​րոգում, դրանք արդիա​կան​ներով փոխա​րինում և այլն),

2.3.3. սահմանված ժամկետներում կատարել Շենքի տանիքի, նկուղների, աստիճանների ու ընդ​հանուր օգտագործման այլ տարածքների ընթացիկ վերանորոգման ու հիմնանորոգ​ման աշխատանք​ները,

2.4. Կատարողն իրավունք ունի՝

2.4.1. Պատվիրատուի կողմից Պայմանագրով սահմանված գումարների վճարումներն ավե​լի քան 30 օրա​ցուցային օր ուշացնելու դեպքում դիմել Հայաստանի Հանրապետության կառավարությանն առըն​թեր պետական գույքի կառավարման վարչություն՝ Կատարողի հետ կնքված ընդհանուր օգտագործման տարածքի սպասարկման պայմանագիրը վաղաժամկետ լուծելու պահանջով,

2.4.2. ցանկացած ժամանակ, առանց Պատվիրատուի կանոնադրական գործունեության անմիջական միջամտության, ստուգել վերջինիս կողմից Տարածքից և Շենքի ընդհա​նուր օգտագործման տարածքներից, ճարտարագիտական ցանցերից, սարքերից ու սարքավորումներից օգտվելու պայմանները,

2.4.3. իր կանոնադրական գործունեության կամ Պայմանագրով նախատեսված և Տարածքի հետ որևէ ձևով կապված գործողությունների կատարման ընթացքում պահանջել Պատ​վիրատուի օժանդակությունը` վերջինիս իրավասությանը վերապահված հարցե​րի լուծման համար: 

III. ԿՈՂՄԵՐԻ ՊԱՏԱՍԽԱՆԱՏՎՈՒԹՅՈՒՆԸ
3.1. Պայմանագրի պահանջները Կողմերը պարտավոր են կատարել պատշաճ և սահման​ված ժամկետներում: Այդ պահանջները չկատարելու, անպատշաճ կամ ժամկետանց կա​տարելու, ինչպես նաև իրենց գործողություններով կամ անգործությամբ Հայաստանի Հանրապետության սեփականություն հանդիսացող գույքին կամ մյուս Կողմին վնաս պատճառելու կամ հավանական եկա​մուտներից զրկելու դեպքում, խախտող Կողմը կրում է Հայաստանի Հանրապետության օրենքով սահ​մանված պատասխանատվություն:

3.2. Սույն պայմանագրով սահմանված սպասարկման վճարի  մուծումը ուշացնելու դեպքում Պատվիրատուն Կատարողին վճարում է  տույժ` չվճարված գումարի 0.15 %-ի չափով` ուշացման յուրաքանչյուր օրվա համար: 

IV.ՎՃԱՐՈՒՄՆԵՐԻ ԿԱՐԳԸ
4.1. Հայաստանի Հանրապետության կառավարությանն առընթեր պետական գույքի կառավարման վարչության պետի 20___թվականի _____________ <<___>> -ի N ____-Ն հրամանով պետական սեփա​կանություն հանդիսացող տարածքների օգտագործմանը հանձնված յուրաքանչ​յուր 1 քմ համար սահմանված է սպասարկման ծառայությունների վճարի ամսական (բազային) դրույքաչափ` __________ (____________________________________) ՀՀ դրամ (ներառյալ ավե​լաց​ված ար​ժեքի հարկ):

4.2. Պայմանագրի 4.1.-րդ կետին համապատասխան, ինչպես նաև հաշվի առնելով Տարածքի մակերեսը, Պատ​վիրատուի կողմից Ծառա​յու​թյունների մատուցման դիմաց Կատարողին վճար​​վող ամսական գումարը կազմում է __________ (_______________ ________________) ՀՀ դրամ (ներառյալ ավելացված արժեքի հարկը):

V. ՊԱՅՄԱՆԱԳՐԻ ԳՈՐԾՈՂՈՒԹՅԱՆ ԺԱՄԿԵՏԸ

5.1. Սույն պայմանագիրը ուժի մեջ է մտնում կնքման պահից և գործում է մինչև 20_____թվականի _____________ <<___>>-ը:

5.2. Եթե Պայմանագրի գործողության ժամկետի ավարտից ոչ ուշ քան 15 օրացուցային օր առաջ Կողմերից որևէ մեկը մյուս Կողմին գրավոր չի հայտնել Պայմանագրի գործո​ղու​թյան ժամկետը լրանալու հետևանքով այն լուծելու իր ցանկությունը, ապա Պայմա​նագրի գործողության ժամկետը համարվում է երկարացված` բայց ոչ ավելի, քան պետական գույքի անհատույց օգտագործման մասին պայմանագրի գործողու​թյան ժամկետը:

5.3. Սույն պայմանագիրը կարող է փոփոխվել կամ լուծվել Հայաստանի Հանրապետության օրենսդրությամբ նախատեսված հիմքերով և կարգով:
VI. ԱՆՀԱՂԹԱՀԱՐԵԼԻ ՈՒԺԻ ԱԶԴԵՑՈՒԹՅՈՒՆԸ (ՖՈՐՍ-ՄԱԺՈՐ)
 6.1. Սույն պայմանագրով պարտավորություններն ամբողջությամբ կամ մասնակիորեն չկատարելու համար Կողմերն ազատվում են պատասխանատվությունից, եթե դա եղել է անհաղթահարելի ուժի ազդեցության հետևանքով, որը ծագել է սույն պայմանագիրը կնքելուց հետո, և որը Կողմերը չէին կարող կանխատեսել կամ կանխարգելել: Այդպիսի իրավիճակներ են՝ երկրաշարժը, ջրհեղեղը, պատերազմը, ռազմական և արտակարգ դրություն հայտարարելը, քաղաքական հուզումները, գործադուլները, հաղորդակցության միջոցների աշխատանքի դադարեցումը, պետական մարմինների ակտերը և այլն, որոնք անհնարին են դարձնում սույն պայմանագրով պարտավորությունների կատարումը: Եթե արտակարգ ուժի ազդեցությունը շարունակվում է 3 (երեք) ամսից ավելի, ապա Կողմերից յուրաքանչյուրն իրավունք ունի լուծել պայմանագիրը` այդ մասին նախապես տեղյակ պահելով մյուս կողմին:
VII. ԱՅԼ ՊԱՅՄԱՆՆԵՐ
  7.1. Սույն պայմանագրով չնախատեսված դեպքերում Կողմերն իրենց պարտավորությունները չկատարելու համար պատասխանատվություն են կրում Հայաստանի Հանրապետության օրենքով սահմանված կարգով:

  7.2. Սույն պայմանագրի կապակցությամբ ծագած վեճերը լուծվում են բանակցությունների միջոցով, իսկ անհամաձայնության դեպքում` դատական կարգով:

VIII. ՊԱՅՄԱՆԱԳՐԻ ՎԱՂԱԺԱՄԿԵՏ ԼՈՒԾՄԱՆ ՀԻՄՔԵՐԸ
  8.1. Սույն պայմանագրի կնքման համար հիմք ծառայած տարածքի անհատույց օգտագործման ............. թիվ …….. պայմանագրի վաղաժամկետ լուծման դեպքում լուծվում է նաև սույն պայմանագիրը:

IX. ԵԶՐԱՓԱԿԻՉ ԴՐՈՒՅԹՆԵՐ
9.1. Սույն պայմանագիրը կնքված է հայերեն լեզվով, երկու օրինակից, որոնք ունեն հավասարազոր իրավաբանական ուժ: Յուրաքանչյուր կողմին տրվում է պայմանագրի մեկական օրինակ:

	X. ՏԵՂԵԿՈՒԹՅՈՒՆՆԵՐ ԿՈՂՄԵՐԻ ՄԱՍԻՆ

	


Կ

տարող

		________________________________________________________________

(կազմակերպության անվանումը)

իրավաբանական անձանց պետական ռեգիստրում գրանցման համարը` _______________________, գրանցման ամսաթիվը <<___>>___ ______թ., գրանցման վկայականի N _____________, տրված <<___>>___ ______թ., ՀՎՀՀ ___________, իրավաբանական հասցեն՝ ___________ ______________, գործունեության հասցեն` _________________________ հաշվարկային հաշիվ N __________________ <<____________________ բանկ>> ____Ը-ում, հեռախոս՝ ________________:


	Պատվիրատու`





Կատարող`

______________/_________________/
              ______________/___________________/

(ստորագրություն)
(անուն, ազգանուն)

         (ստորագրություն)        (անուն, ազգանուն)


	


ՀԻՄՆԱՎՈՐՈՒՄ

<<ՊԵՏԱԿԱՆ ԳՈՒՅՔԻ ԸՆԴՀԱՆՈՒՐ ՕԳՏԱԳՈՐԾՄԱՆ ՏԱՐԱԾՔՆԵՐԻ ՍՊԱՍԱՐԿՄԱՆ ՊԱՅՄԱՆԱԳՐԵՐԻ ԿՆՔՄԱՆ ԿԱՐԳԸ ԵՎ ՊԱՅՄԱՆԱԳՐԻ ՏԻՊԱՅԻՆ ՁԵՎԸ ՀԱՍՏԱՏԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ  

1. Իրավական ակտի անհրաժեշտությունը 
Իրավական ակտի ընդունումը բխում է <<Պետական գույքի կառավարման մասին>> ՀՀ օրենքի հոդված 30-ի` <<Պետական գույքի անհատույց օգտագործման իրավունքը>> 6-րդ կետի անհրաժեշտությունից, ըստ որի` պետական գույքի անհատույց օգտագործողները Հայաստանի Հանրապետության կառավարության սահմանած կարգով կնքում են ընդհանուր օգտագործման տարածքների սպասարկման պայմանագիր: 
Վերը նշված օրենքի ընդունումից հետո ընդունվեց նաև ՀՀ վարչապետի 2015 թվականի մարտի 10-ի <<Պետական գույքի կառավարման մասին>> Հայաստանի Հանրապետության օրենքի կիրարկումն ապահովող միջոցառումների ցանկը հաստատելու մասին>> N 189-Ա որոշումը, որով հաստատված հավելվածի 6-րդ կետը նախատեսում է ՀՀ կառավարության քննարկմանը ներկայացնել <<Պետական գույքի ընդհանուր օգտագործման տարածքների սպասարկման պայմանագրերի կնքման կարգը և պայմանագրի տիպային ձևը հաստատելու մասին>> ՀՀ կառավարության որոշման նախագիծը: 

2. Ընթացիկ իրավիճակը և խնդիրները

Ներկայումս պետական գույքն անհատույց օգտագործման է տրամադրվում ՀՀ կառավարությանն առընթեր պետական գույքի  կառավարման վարչության կողմից անհատույց օգտագործման սուբյեկտներին կնքելով անհատույց օգտագործման պայմանագիր: Սակայն գործնականում կանոնակարգված չէ անհատույց տրամադրված պետական գույքի ընդհանուր օգտագործման տարածքների սպասարկման գործընթացը:
3. Առկա խնդիրների առաջարկվող լուծումները
<<Պետական գույքի ընդհանուր օգտագործման տարածքների սպասարկման պայմանագրերի կնքման կարգը և պայմանագրի տիպային ձևը հաստատելու մասին>> Հայաստանի Հանրապետության կառավարության որոշման նախագծով առաջարկվում է լուծում տալ անհատույց տրամադրված պետական գույքի ընդհանուր օգտագործման տարածքների սպասարկման գործընթացին: 

4. Տվյալ բնագավառում իրականացվող քաղաքականությունը
Հայաստանի Հանրապետության վարչապետի 2015 թվականի մարտի 10-ի <<Պետական գույքի կառավարման մասին>> ՀՀ օրենքի կիրարկումն ապահովող միջոցառումների ցանկը հաստատելու մասին>> N 189-Ա որոշմամբ հաստատված հավելվածի 6-րդ կետի կատարումն ապահովելու նպատակով մշակվել է <<Պետական գույքի ընդհանուր օգտագործման տարածքների սպասարկման պայմանագրերի կնքման կարգը և պայմանագրի տիպային ձևը հաստատելու մասին>> ՀՀ կառավարության որոշման նախագիծը, որով նախատեսվում է կանոնակարգել պետական գույքն անհատույց օգտագործողների և սպասարկման ծառայություններ իրականացնող կազմակերպության միջև պետական գույքի ընդհանուր օգտագործման տարածքների սպասարկման պայմանագրերի կնքման հետ կապված հարաբերությունները: 
    Նախագծով ամրագրված պայմանները չեն տարածվում բնակելի նշանակությամբ շենք, շինությունների ընդհանուր օգտագործման տարածքների սպասարկման պայմանագրի կնքման հետ կապված հարաբերությունների վրա, քանի որ բնակելի նշանակությամբ շենքերում ընդհանուր օգտագործման տարածքների սպասարկման պայմանները կանոնակարգված են Հայաստանի Հանրապետության կառավարության 2011 թվականի օգոստոսի 25-ի N 1241-Ն որոշմամբ:
5. Կարգավորման նպատակը և բնույթը

Նախագծի ընդունման նպատակն է՝ սահմանել պետական գույքի պետական գույքի ընդհանուր օգտագործման տարածքների սպասարկման պայմանագրերի կնքման կարգը, ինչպես նաև հաստատել ընդհանուր օգտագործման տարածքի սպասարկման պայմանագրի ձևի տիպային օրինակը: 
Նախագիծը նպատակաուղղված է համապատասխանեցնել <<Պետական գույքի կառավարման մասին>> ՀՀ օրենքի դրույթներին, ըստ որի պետական գույքի անհատույց օգտագործողները Հայաստանի Հանրապետության կառավարության սահմանված կարգով պետք է կնքեն ընդհանուր օգտագործման տարածքի սպասարկման պայմանագիր:

6. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից: 

7. Իրավական ակտի կիրարկման դեպքում ակնկալվող արդյունքը
Նախագծի ընդունմամբ կկանոնակարգվի անհատույց տրամադրված պետական գույքի ընդհանուր օգտագործման տարածքների սպասարկման գործընթացը: 

<<Պետական գույքի ընդհանուր օգտագործման տարածքների սպասարկման պայմանագրերի կնքման կարգը և պայմանագրի տիպային ձևը հաստատելու մասին>> ՀՀ կառավարության որոշման նախագծի ընդունման դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ տեղի չեն ունենա: 

	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	Նախագծի ընդունման դեպքում այլ իրավական ակտերում փոփոխություններ և/կամ լրացումներ կատարելու անհրաժեշտություն չի առաջանա: 

	2
	Միջազգային պայմանագրերով ստանձնած պարտավորությունների հետ համապատասխանությունը

	
	Նախագիծը չի հակասում միջազգային պայմանագրերով ստանձնած պարտավորություններին և չի առաջացնում նոր պարտավորություններ:

	3
	Այլ տեղեկություններ (եթե այդպիսիք առկա են)

	
	Չկան:


	Տեղեկանք հասարակության մասնակցության մասին

	1
	Հասարակությանը նախագծի վերաբերյալ իրազեկումը

	
	<<Պետական գույքի ընդհանուր օգտագործման տարածքների սպասարկման պայմանագրերի կնքման կարգը և պայմանագրի տիպային ձևը հաստատելու մասին>> ՀՀ կառավարության որոշման նախագիծը տեղադրվել է ՀՀ կառավարությանն առընթեր պետական գույքի կառավարման վարչության ինտերնետային պաշտոնական կայքում՝ www.spm.am – ում: 

	2
	Հասարակության մասնակցությունը նախագծմանը և/կամ քննարկումներին

	
	Այդպիսի մասնակցության անհրաժեշտություն չի առաջացել:

	3
	Այլ տեղեկություններ (եթե այդպիսիք առկա են)

	
	Չկան: 


ԻՐԱՎԱԿԱՆ - ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

<<ՊԵՏԱԿԱՆ ԳՈՒՅՔԻ ԸՆԴՀԱՆՈՒՐ ՕԳՏԱԳՈՐԾՄԱՆ ՏԱՐԱԾՔՆԵՐԻ ՍՊԱՍԱՐԿՄԱՆ ՊԱՅՄԱՆԱԳՐԵՐԻ ԿՆՔՄԱՆ ԿԱՐԳԸ ԵՎ ՊԱՅՄԱՆԱԳՐԻ ՏԻՊԱՅԻՆ ՁԵՎԸ ՀԱՍՏԱՏԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

<<Պետական գույքի ընդհանուր օգտագործման տարածքների սպասարկման պայմանագրերի կնքման կարգը և պայմանագրի տիպային ձևը հաստատելու մասին>> Հայաստանի  Հանրապետության կառավարության որոշման նախագծի վերաբերյալ իրավաբանական վարչությունը դիտողություններ և առաջարկություններ չունի:

Իրավաբանական վարչության պետ                
                                              Ա. Սարգսյան

Հայցապահանջների և իրավական ակտերի բաժին
Կատարող` Ա.Պետրոսյան, հեռ. 1-38
Ա Մ Փ Ո Փ Ա Թ Ե Ր Թ
<<ՊԵՏԱԿԱՆ ԳՈՒՅՔԻ ԸՆԴՀԱՆՈՒՐ ՕԳՏԱԳՈՐԾՄԱՆ ՏԱՐԱԾՔՆԵՐԻ ՍՊԱՍԱՐԿՄԱՆ ՊԱՅՄԱՆԱԳՐԵՐԻ ԿՆՔՄԱՆ ԿԱՐԳԸ ԵՎ ՊԱՅՄԱՆԱԳՐԻ ՏԻՊԱՅԻՆ ՁԵՎԸ ՀԱՍՏԱՏԵԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՊԵՏԱԿԱՆ ՄԱՐՄԻՆՆԵՐԻՑ ՍՏԱՑՎԱԾ ԱՌԱՐԿՈՒԹՅՈՒՆՆԵՐՆ ՈՒ ԱՌԱՋԱՐԿՈՒԹՅՈՒՆՆԵՐԸ ՀԱՇՎԻ ԱՌՆԵԼՈՒ ՎԵՐԱԲԵՐՅԱԼ
	Առարկության, առաջարկության հեղինակը,

գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	1. ՀՀ էներգետիկայի և բնական պաշարների նախարարություն,

№ 01/19.1/5162-15,

28.09.2015թ.
	Առաջարկություններ և դիտողություններ չունի:


	-
	-

	2. ՀՀ ԿԱ քաղաքացիական ավիացիայի գլխավոր վարչություն,

№ 1.1/10.1/1361-15,

29.09.2015թ.
	Առաջարկություններ և դիտողություններ չունի:


	-
	-

	3. ՀՀ սփյուռքի նախարարություն,

№ 01/16.1/2190-15 ,

28.09.2015թ.
	Առաջարկություններ և դիտողություններ չունի:


	-
	-

	4. ՀՀ տրանսպորտի և կապի նախարարություն,

№ 01/15.1/11279-15,

29.09.2015թ.
	Առաջարկություններ և դիտողություններ չունի:


	-
	-

	5. ՀՀ աշխատանքի և սոցիալական հարցերի նախարարություն,

№ ԱԱ/8592-15,

30.09.2015թ.
	Առաջարկություններ և դիտողություններ չունի:


	-
	-

	6. ՀՀ սպորտի և երիտասարդության նախարարություն,

№ 1/5.1/1267-15,

30.09.2015թ.
	Առաջարկություններ և դիտողություններ չունի:


	-
	-

	7. ՀՀ Տարածքային կառավարման և արտակարգ իրավիճակների նախարարություն,

№ 1/06.3/14116-15,

30.09.2015թ.
	Առաջարկություններ և դիտողություններ չունի:


	-
	-

	8. ՀՀ քաղաքաշինության նախարարություն,

№ 01/18.1/5592-15,

01.10.2015թ.
	Առաջարկություններ և դիտողություններ չունի:


	-
	-

	9. ՀՀ ԿԱ միջուկային անվտանգության կարգավորման պետական կոմիտե,

№ 10-մ-28,

01.10.2015թ.
	Առաջարկություններ և դիտողություններ չունի:


	-
	-

	10. ՀՀ բնապահպանության նախարարություն,

№ 1/04.3/12134-15,

01.10.2015թ.
	Նախագծի վերաբերյալ առաջարկվել է՝

N 1 hավելվածով հաստատվող կարգի 1-ին կետը <<առանձին տարածքը>> բառերից հետո լրացնել <<Հայաստանի Հանրապետության կառավարությանն առընթեր պետական գույքի կառավարման վարչության հետ>> բառերով:
	Ընդունվել է:
	Նախագծի տվյալ կետը լրամշակվել է:



	11. ՀՀ ԿԱ անշարժ գույքի կադաստրի պետական կոմիտե, 

№ ԱՄ/6237-15,

01.10.2015թ.
	Առաջարկություններ և դիտողություններ չունի:


	-
	-

	12. ՀՀ ազգային անվտանգրության ծառայություն,

№ 20/549,

01.10.2015թ.
	Առաջարկություններ և դիտողություններ չունի:


	-
	-

	13. ՀՀ գյուղատնտեսության նախարարություն,

№ ՍԿ/ՀՆ/6800-15,

02.10.2015թ.
	  Նախագծի վերաբերյալ հայտնում են հետևյալը.

  Նախագծի 2-րդ կետով հաստատվող տիպային պայմանագրի 1.1 կետի համաձայն՝ կատարողը պարտավորվում է մատուցել 1.2 կետով նախատեսված սպասարկման ծառայությունները պատվիրատուի կողմից օգտագործվող տարածքում (այսուհետ՝ Տարածք): Նույն պայմանագրի 1.2 կետի վերջին նախադասությամբ սահմանվում է, որ Տարածքի ներսում (դրա սահմաններում) Ծառայություններ չեն մատուցվելու:

  Ելնելով վերոգրյալից` գտնում եմ, որ վերոհիշյալ երկու կետերում առկա են անհամապատասխանություններ:
	Պարզաբանում:
	<<Տարածքի ներսում (դրա սահմաններում) Ծառայությունները չեն մատուցվելու>> արտահայտությունը վերաբերում է ոչ թե շենք, շինությունների ընդհանուր օգտագործման տարածքներին, այլ տվյալ շենք, շինություններում անհատույց օգտագործման տրված առանձին տարածքներին: Սակայն խուսափելով տարաձայնություններից պայմանագրի 1,2 կետի վերջին նախադասությունը հանվել է: 

	14. ՀՀ էկոնոմիկայի նախարարություն,
№ 01/10.2.1/7756-15,

02.10.2015թ.
	  Նախագծի վերաբերյալ ներկայացրել են հետևյալը.

  1.<<Շահագործման տնտեսություն>> պետական փակ բաժնետիրական ընկերությունը և <<Ընկերությունների աջակցման և պետական գույքի գնահատման գործակալություն>> պետական ոչ առևտրային կազմակերպությունը միաձուլման ձևով վերակազմակերպելու մասին>> ՀՀ կառավարության 13.05.2004թ. № 689 որոշման 4-րդ կետով <<Պետական գույքի գույքագրման և գնահատման գործակալություն>> պետական ոչ առևտրային կազմակերպության համար հստակ սահմանվում են ձեռնարկատիրական գործունեության այն տեսակները, որոնցով տվյալ կազմակերպությունը կարող է զբաղվել, սակայն, Նախագծով սահմանվող ձեռնարկատիրական գործունեության տեսակներով զբաղվելու թույլտվություն, ըստ էության, նշված որոշմամբ տրված չէ:           

2. Միաժամանակ, Նախագծի 2-րդ հավելվածով հաստատվող պետական գույքի ընդհանուր օգտագործման տարածքի սպասարկման պայմանագրի տիպային ձևում կատարողի կողմից պատվիրատուին մատուցվող ծառայությունների ցանկում սահմանվում է նաև հսկիչ անցագրային, պահակային կամ անվտանգության ծառայության կազմակերպումը: Ըստ այդմ, առաջարկում ենք  ամրագրել, որ տվյալ ծառայությունը կարող է մատուցվել միայն պատվիրատուի ցանկության կամ համաձայնության դեպքում, քանի որ Նախագծի տրամաբանությամբ ստացվում է, որ պատվիրատուին, նույնիսկ անհրաժեշտության բացակայության դեպքում, տվյալ ծառայությունը <<հարկադրաբար>> պետք է մատուցվի  համապատասխան վճարի դիմաց: 
  3.Տարընթերցումներից խուսափելու համար, վերոնշյալ հավելվածի նույն մասում առաջարկում ենք նաև հստակեցնել, որ <<Տարածքի ներսում (դրա սահմաններում) Ծառայությունները չեն մատուցվելու>> արտահայտությունը վերաբերում է ոչ թե շենք, շինություններին, այլ տվյալ շենք, շինություններում անհատույց օգտագործման պայմանագրերի հիման վրա վարձակալած առանձին տարածքներին, իսկ պայմանագրի վերջում առաջարկում ենք հանել կողմերի ստորագրությունների տակ զետեղված <<Կ. Տ.>> հապավումը` հիմք ընդունելով  իրավաբանական անձանց համար կնիք ունենալու պարտադիր պահանջի վերացումը:
	1.Չի ընդունվել:
2.Ընդունվել է:

3.Ընդունվել է:
	1. ՀՀ կառավարության 13.05.2004թ. № 689 որոշման 4-րդ կետի համաձայն <<Պետական գույքի գույքագրման և գնահատման գործակալություն>>ՊՈԱԿ-ին թույլատրվել է այլ ոչ թե սահմանվել ձեռնարկատիրական գործունեության իրականացնել: Որոշման 3-րդ ա) ենթակետի վերջին պարբերությամբ հստակ սահմանված է, որ կազմակերպությունը կարող է իրականացնել տեխնիկական սպասարկման աշխատանքներ:
Համաձայն  <<Պետական գույքի գույքագրման և գնահատման գործակալություն>> ՊՈԱԿ-ի կանոնադրության <<IV. Պետական կազմակերպության գործառույթները>> բաժնի 12.1 կետի ՊՈԱԿ-ը իրավունք ունի իրականացնելու՝ վարձակալների և անհատույց օգտագործողների հետ կնքել տարածքի օգտագործման և սպասարկման ծառայություններ մատուցելու պայմանագրեր: 

2. Նախագիծը լրամշակվել է:

3. Նախագիծը լրամշակվել է: Խուսափելով տարաձայնություններից տվյալ նախադասությունը հանվել է, ինչպես նաև հանվել է պայմանագրի վերջում կողմերի ստորագրությունների տակ զետեղված <<Կ. Տ.>> հապավումը:


	15. ՀՀ արտաքին գործերի նախարարություն,

№ 1111/481330-15,

02.10.2015թ.
	Առաջարկություններ և դիտողություններ չունի:


	-
	-

	16. ՀՀ մշակույթի նախարարություն,

№ 01/7.1/5257-15,

05.10.2015թ.
	  Նախագծի վերաբերյալ հայտնել են հետևյալը.

  1. Նախագծի 2-րդ կետով հաստատվում է պետական գույքի ընդհանուր օգտագործման տարածքի սպասարկման պայմանագրի տիպային ձևը, սակայն վերնագրում խոսքը գնում է միայն պետական գույքի ընդհանուր օգտագործման տարածքների սպասարկման պայմանագրերի կնքման կարգի հաստատման մասին, ուստի, առաջարկում ենք վերնագիրը խմբագրել և ներառել այդ մասին` հիմք ընդունելով «Իրավական ակտերի մասին» ՀՀ օրենքի 40-րդ հոդվածի 1-ին մասի պահանջները:

  2. Նախագծի N 1 հավելվածով հաստատվող պետական գույքի ընդհանուր օգտագործման տարածքների սպասարկման պայմանագրերի կնքման կարգում (այսուհետ` կարգ) օգտագործվող «առանձին տարածք», «շենք, շինություն», «տարբեր շենք, շինություն», «տեղակայման ամբողջ շենք, շինություն» հասկացությունները անհրաժեշտ է նույնականացնել տարընթերցման խնդրից խուսափելու համար: 

  3. Կարգի 1-ին կետում «(այսուհետ` սպասարկող կազմակերպություն)» բառերը հանել, քանի որ 4-րդ կետում հստակ տրվում է, թե որ կազմակերպությունն է մատուցելու ծառայություններ:

  4. Կարգի 3-րդ կետում անհրաժեշտ է հստակ նշել, թե որ ՀՀ կառավարության որոշմամբ սահմանված կարգի համաձայն է կնքվում պետական գույքի անհատույց օգտագործման պայմանագրերը և անհասկանալի է երկու պայմանագրերի կնքման անհրաժեշտությունը:

5. Կարգի 8-րդ կետը անհրաժեշտ է խմբագրել, մասնավորապես, «մեծության» բառը անհրաժեշտ է հանել կամ փոխարինել «չափը» բառով` հաշվի առնելով այն հանգամանքը, որ կարգի 6-րդ կետում օգտագործվում է «վճարի չափը» հասկացությունը, միևնույն ժամանակ 8-րդ կետի 1-ին ենթակետում անհրաժեշտ է հստակեցնել, թե ինչ ծախսերի փոխհատուցման մասին է խոսքը գնում, անհասկանալի է 2-րդ ենթակետի պահանջը, 3-րդ ենթակետում անհրաժեշտ է հստակեցնել, թե ինչպես է գնահատվելու որակի ապահովումը, միաժամանակ անհասկանալի է «դրանց բարելավելու անհրաժեշտություն» հասկացությունը, իսկ  4-րդ ենթակետում պարզ չէ, թե ինչ համակարգով և ինչպես են կիրառվելու սպասարկման ծառայությունների մատուցման ամսական վճարի նկատմամբ զեղչերը:

  6. Գտնում ենք, որ կարգի 9-րդ կետի պահանջը կարելի է կարգավորել ՀՀ ԿԱ պետական գույքի կառավարման վարչության պետի հրամանով:

7. Նախագծի N 2 հավելվածով հաստատվող պետական գույքի ընդհանուր օգտագործման տարածքի սպասարկման պայմանագրի տիպային ձևի (այսուհետ` պայմանագիր) 1-ին կետի «Տարածքի ներսում (դրա սահմաններում) Ծառայությունները չեն մատուցվելու» նախադասությունը անհրաժեշտ է հանել, քանի որ վերջինիս կիրառումը պայմանագրի մեջ անհասկանալի է:

  8. Պայմանագրի 2.3.3. ենթակետերը անհրաժեշտ է հանել, քանի որ անհասկանալի է դրանց կիրառումը պատվիրատուի պարտավորությունների մեջ:

  9. Պայմանագրի 3.2. ենթակետում «Պատվիրատուն» բառից հետո լրացնել «Կատարողին» բառը:
	1.Ընդունվել է:

2.Ընդունվել է:

3.Ընդունվել է:

4.Պարզաբանում:

5.Ընդունվել է մասամբ:
6.Չի ընդունվել:
7.Ընդունվել է:
8.Ընդունվել է: 
9.Ընդունվել է:

	1.Նախագծի վերնագիրը խմբագրվել է:
2. Տարընթերցման խնդրից խուսափելու համար նախագծում օգտագործվող առանձին տարածք», «շենք, շինություն», «տարբեր շենք, շինություն», «տեղակայման ամբողջ շենք, շինություն» հասկացությունները նույնականացվել են:
3.Նախագիծը լրամշակվել է, կարգի 1-ին կետում հանվել է «(այսուհետ` սպասարկող կազմակերպություն)» բառերը:

 4. Համաձայն ՀՀ կառավարության 2011 թվականի փետրվարի 17-ի N 304-Ն որոշման 4-րդ  կետով նախատեսվել է նաև կնքել օգտագործողի հետ կնքել ն պայմանագրեր: Սակայն պայմանագրի կնքման կարգն ու տիպային ձևն կանոնակարգված չեն:

Իրավական ակտի ընդունումը բխում է նաև <<Պետական գույքի կառավարման մասին>> ՀՀ օրենքի հոդված 30-ի` <<Պետական գույքի անհատույց օգտագործման իրավունքը>> 6-րդ կետի անհրաժեշտությունից, ըստ որի` պետական գույքի անհատույց օգտագործողները Հայաստանի Հանրապետության կառավարության սահմանած կարգով կնքում են ընդհանուր օգտագործման տարածքների սպասարկման պայմանագիր: 

5.Նախագիծը լրամշակվել է, մասավորոպես խմբագրվել է 8-րդ 2-րդ և 3-րդ ենթակետերը, հանվել է 4-րդ ենթակետը և նախագիծը լրացվել է նոր կետով, որով կանոնակարգվել է սպասարկման ծառայությունների մատուցման ամսական վճարի նկատմամբ կիրառվող զեղչերը:
6. Գտնում ենք, որ կարգի 9-րդ կետով ներկայացված դրույթը պետք է կարգավորվի  ավելի բարձր իրավաբանական ուժ ունեցող իրավական ակտով, որն էլ  ՀՀ կառավարության որոշումն է:
7. Նախագիծը լրամշակվել է: Խուսափելով տարաձայնություններից տվյալ նախադասությունը հանվել է:

8. Նախագիծը լրամշակվել է, Պայմանագրի 2.3.3. ենթակետը հանվել է:

9.Նախագիծը լրամշակվել է:



	17. ՀՀ ոստիկանություն,

№ 24/2936,

05.10.2015թ.
	Առաջարկություններ և դիտողություններ չունի:


	-
	-

	18. ՀՀ ֆինանսների նախարարություն,

№ 01.1/11-1/29310-15,

06.10.2015թ.
	  Նախագծի վերաբերյալ հայտնում են հետևյալը.

  1.Նախագծի 1-ին կետով հաստատվող կարգի (այսուհետ` Կարգ) 1-ին կետում նշվում է, որ սույն կարգով կարգավորվում են պետական սեփականություն համարվող անշարժ գույքի առանձին տարածքն անհատույց օգտագործման պայմանագիր կնքած իրավաբանական կամ ֆիզիկական անձանց և այդ անշարժ գույքի ընդհանուր օգտագործման տարածքների սպասարկման ծառայություններ մատուցող կազմակերպության միջև սպասարկման ծառայությունների մատուցման պայմանագրի կնքման հետ կապված հարաբերությունները: 

  Միաժամանակ Հայաստանի Հանրապետության կառավարության 2006 թվականի հունվարի 26-ի N 346-Ն որոշման 1-ին կետով ՊՈԱԿ-ներին, պետական մասնակցությամբ առևտրային կազմակերպություններին անհատույց օգտագործման իրավունքով ամրացված պետական սեփականություն հանդիսացող շենքերն ու շինությունները հանձնվել են ՀՀ ԿԱ պետական գույքի կառավարման վարչությանը, իսկ 2-րդ կետի համաձայն հանձնարարվել է վերը նշված աշխատանքների ավարտից հետո ապահովել այդ տարածքների անհատույց օգտագործման պայմանագրերի կնքման և իրավունքների պետական գրանցման աշխատանքների իրականացումը:

Հետևաբար, առաջարկում ենք Նախագծով հստակեցնել, թե Կարգի դրույթները տարածվում են արդյոք Հայաստանի Հանրապետության կառավարության վերը նշված որոշմամբ կազմակերպություններին անհատույց օգտագործման իրավունքով տրված պետական սեփականություն հանդիսացող գույքի վրա:

  2.Կարգի 10-րդ կետի համաձայն` պետական սեփականություն հանդիսացող շենք, շինություններում առանձին տարածքների վարձակալության պայմանագրեր կնքած անձանց հետ ընդհանուր օգտագործման տարածքների սպասարկման պայմանագրերը կնքելու դեպքում առաջնորդվել սույն կարգով սահմանված պայմաններով: Վերը նշված դրույթի վերաբերյալ անհրաժեշտ է նշել, որ «Պետական գույքի կառավարման մասին» Հայաստանի Հանրապետության օրենքը  պետական գույքի վարձակալության դեպքում պետական գույքի ընդհանուր օգտագործման տարածքների սպասարկման պայմանագրերի կնքման հնարավորություն չի սահմանում: Միևնույն ժամանակ, հիմք ընդունելով Կարգի 1-ին կետով նախատեսված սույն կարգով կարգավորվող հարաբերությունների բովանդակությունը, պետական սեփականություն հանդիսացող շենք շինություններում առանձին տարածքների վարձակալության պայմանագրեր կնքած անձանց հետ ընդհանուր օգտագործման տարածքների սպասարկման պայմանագրեր կնքելու վերաբերյալ դրույթը դուրս է սույն կարգի կարգավորման առարկայի շրջանակներից:

  3.Նախագծի 2-րդ կետով հաստատվող պայմանագրի  (այսուհետ` Պայմանագիր) 1.1.-րդ կետում նշվում է, որ պայմանագրի գործողության ընթացքում կատարողը պատվիրատուին է վճարելու ընդհանուր մակերեսով տարածքի սպասարկման ծառայությունների դիմաց, մինչդեռ Պայմանագրի վերնագրով նախատեսվում է պետական գույքի ընդհանուր օգտագործման տարածքի սպասարկման համար պայմանագրի կնքում:

  Հետևաբար, առաջարկում ենք Պայմանագրի 1.1.-րդ կետը համապատասխանեցնել Պայմանագրի վերնագրին, ինչպես նաև 1.1.-րդ կետում ավելացնել ընդհանուր օգտագործման սպասարկման տարածքի մակերեսը: 

  4.Պայմանագրի 1.2.-րդ կետի վերջին նախադասությունը վերաբելի չէ սույն կետի բովանդակությանը: Հետևաբար, անհրաժեշտ է հանել «Տարածքի ներսում (դրա սահմաններում) Ծառայությունները չեն մատուցվելու:» բառերը:

  5. Պայմանագրի 2.1.2-րդ կետում նշված «պատճառած վնասը» բառերն առաջարկում ենք փոխարինել «իր կողմից պատճառած վնասը» բառերով: 

  6.Պայմանագրի 5.2.-րդ կետի համաձայն` Պայմանագրի պայմանները տարածվում են նաև մինչև դրա կնքման պահը ընկած ժամանակահատվածի վրա` սկսած «___»___20___թվականից: «Իրավական ակտերի մասին» Հայաստանի Հանրապետության օրենքի (այսուհետ` Օրենք) 78-րդ հոդվածի 1-ին մասի համաձայն` իրավական ակտը տարածվում է մինչև դրա ուժի մեջ մտնելը ծագած հարաբերությունների վրա, այսինքն` ունի հետադարձ ուժ միայն սույն օրենքով և այլ օրենքներով, ինչպես նաև տվյալ իրավական ակտով նախատեսված դեպքերում: Հետևաբար, Պայմանագրի պայմանները չեն կարող տարածվել մինչև դրա կնքման պահը ընկած ժամանակահատվածի վրա, քանի դեռ Նախագծով հետադարձ ուժ չի տրվել մինչև դրա ուժի մեջ մտնելը ծագած հարաբերություններին: 

  Միևնույն ժամանակ անհրաժեշտ է հաշվի առնել Օրենքի այն դրույթը, որի համաձայն` հետադարձ ուժ չի կարող տրվել իրավաբանական կամ ֆիզիկական անձանց իրավունքները կամ ազատությունները սահմանափակող, դրանց իրականացման կարգը խստացնող կամ պատասխանատվություն սահմանող կամ պատասխանատվությունը խստացնող կամ պարտականություններ սահմանող կամ պարտականությունների կատարման կարգ սահմանող կամ խստացնող, իրավաբանական կամ ֆիզիկական անձանց գործունեության նկատմամբ հսկողության կամ վերահսկողության կարգ սահմանող կամ խստացնող, ինչպես նաև նրանց իրավական վիճակն այլ կերպ վատթարացնող իրավական ակտերին (78-րդ հոդված 1-ին մաս):

  7. Առաջարկում ենք խմբագրել Պայմանագրի 4.3.-րդ և 5.3.-րդ կետերը, քանի որ բովանդակային առումով միմյանց կրկնում են:

  8. Պայմանագրի 5.3.-րդ կետում նշված «Պայմանագրի գործողու​թյան նույն ժամանակահատվածով» բառերից հետո առաջարկում ենք լրացնել «,բայց ոչ ավելի, քանի պետական գույքի անհատույց օգտագործման մասին պայմանագրի գործողության ժամկետը» բառերը
	1.Ընդունվել է:

2.Պարզաբանում:
3.Ընդունվել է:
4.Ընդունվել է:

5.Ընդունվել է:

6.Ընդունվել է:

7.Ընդունվել է:

8.Ընդունվել է:
	1.Նախագիծը լրամշակվել է:
2. Կարգի 10-րդ կետի <<դեպքում>> բառից հետո լրացվել է <<կարող են>> բառերը: Տվյալ փոփոխությամբ հնարավորություն է տրվել վարձակալի ցանկության դեպքում կնքել  սպասարկման պայմանագիր:
3.Նախագիծը լրամշակվել է, 
4.Նախագիծը լրամշակվել է, Պայմանագրի 1.2.-րդ կետի վերջին նախադասությունը հանվել է:

5.Նախագիծը լրամշակվել է:

6.Նախագիծը լրամշակվել է:

7.Նախագիծը լրամշակվել է, հանվել է Պայմանագրի 4.3.-րդ կետը:

8.Նախագիծը լրամշակվել է:

	19. ՀՀ առողջապահության նախարարություն,

№ ԱՄ/06.1/11667-15,

08.10.2015թ.
	  Նախագծի վերաբերյալ ներկայացվել է հետևյալը՝

  1. Հավելված 1-ի 5-րդ կետում, հավելված 2-ի 1.2-րդ կետի ե) ենթակետում նշված սանիտարահիգիենիկ պայմաններ» արտահայտությունն  որևէ իրավական ակտով սահմանված չէ, իսկ Հավելված 2-ի 2.1.3 կետում նշված Շենքում (ներառյալ` Տարածքում) պահպանել Հայաստանի Հանրապետության օրենսդրությամբ սահմանված` հակահրդեհային անվտանգության և սանիտարահիգիենիկ նորմերի ու կանոնների պահանջները» նախադասությունը հստակեցման կարիք ունի, քանի որ, Հայաստանի Հանրապետությունում սանիտարահիգիենիկ նորմերը և կանոնները սահմանվում են, ըստ գործունեության տեսակների (օրինակ՝ դեղատնային տարածք, հյուրանոցային տարածք և այլն) և ըստ առողջության վրա ազդեցության (օրինակ՝ աղմուկ, լուսավորություն և այլն):

  2. Նախագծում ընդհանուր օգտագործման տարածք հասկացությունը պարզ չէ, թե ո՞ր տարածքներին է վերաբերվում` մեկ իրավաբանական կամ ֆիզիկական անձին հատկացված և մեկ անձի կողմից օգտագործվող շենք-շինությունների սպասարկմանը, թե նույն անշարժ գույքը տարբեր ֆիզիկական կամ իրավաբանական անձանց կողմից օգտագործվելու դեպքերին:
  3. Նախագծի Հավելված 2-ում տիպային պայմանագրի 1.2 կետի վերջում` «Տարածքի ներսում (դրա սահմաններում) Ծառայությունները չեն մատուցվելու» պարբերությունը խմբագրման կարիք ունի:
	1. Ընդունվել է:
2.Պարզաբանում:

3.Ընդունվել է:
	1.Նախագիծը լրամշակվել է:
2. Ընդհանուր օգտագործման տարածքը վերաբերում է անշարժ գույքի ընդհանուր օգտագործման տարածքին, որն անհատույց օգտագործման իրավունքով տրված է սուբյեկտներին:

3.Նախագիծը լրամշակվել է:

	20. ՀՀ կրթության և գիտության նախարարություն,

№ 01/12.2/12356-15,

16.10.2015թ.
	Նախագծի վերաբերյալ առաջարկում եմ ներառել դրույթ նախագծի N 1 հավելվածով ներկայացված պետական գույքի ընդհանուր օգտագործման տարածքների սպասարկման պայմանագրերի կնքման կարգում՝ ՊՈԱԿ-ներին և հիմնադրամներին ամրացված տարածքներից հետ վերցվող և անհատուց օգտագործման իրավունքով հանձնվող անշարժ գույքի ընդհանուր օգտագործման տարածքների սահմանազատման, ինչպես նաև գործող կոմունալ սպասարկման ծառայությունների տարանջատման աշխատանքներից հետո սպասարկման պայմանագրերի կնքման վերաբերյալ:
	Ընդունվել է:
	Նախագիծը լրամշակվել է:

	21. ՀՀ պաշտպանության նախարարություն,

№ ՊՆ/510-1835, 

20.10.2015թ.
	Առաջարկություններ և դիտողություններ չունի:


	-
	-

	22. ՀՀ արդարադատության նախարարություն,

№ 01/14/14295-15, 

19.11.2015թ.
	  1.Որոշման նախագիծը (այսուհետ՝ նախագիծ) չի համապատասխանում Հայաստանի Հանրապետության Սահմանադրությանը: Այսպես՝ 

   1/ ՀՀ Սահմանադրության 83.5-րդ հոդվածի 2-րդ կետի համաձայն՝ բացառապես Հայաստանի Հանրապետության օրենքներով են սահմանվում ֆիզիկական և իրավաբանական անձանց պատասխանատվության տեսակները, չափերը, պատասխանատվության ենթարկելու կարգը: Այդ առումով նախագծի 2-րդ կետով հաստատվող պետական գույքի ընդհանուր օգտագործման տարածքի սպասարկման պայմանագրի (այսուհետ՝ պայմանագիր) 3.1-րդ և 7.1-րդ կետերում «օրենսդրությամբ» բառն անհրաժեշտ է փոխարինել «օրենքով» բառով:
	1.Ընդունվել է:
	1. Նախագիծը լրամշակվել է:

	
	   2. Նախագիծը չի hամապատասխանում ավելի բարձր իրավաբանական ուժ ունեցող իրավական այլ ակտերի դրույթներին: Այսպես՝ 

   1/ Պայմանագրի 10-րդ կետում «իրավաբանական հասցեն» և «գործունեության հասցեն» բառերն անհրաժեշտ է փոխարինել համապատասխանաբար «իրավաբանական անձի գտնվելու վայրը» և «գործունեության իրականացման վայրը» բառերով, «անձնագրային հաշվառման հասցեն» և «փաստացի բնակության հասցեն» բառերը՝ համապատասխանաբար «հաշվառման վայրը» և «բնակության վայրը» բառերով՝ նկատի ունենալով ՀՀ քաղաքացիական օրենսգրքի և «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» Հայաստանի Հանրապետության օրենքի դրույթները:
	2.Ընդունվել է:
	2. Նախագիծը լրամշակվել է:

	
	   3.  Նախագծում իրավական այլ ակտերի նորմերի անհարկի կրկնություններ առկա չեն:
	-
	-

	
	   4.Նախագծում անհրաժեշտ բոլոր հարցերը կարգավորված են:
	-
	-

	
	   5.Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
	-
	-

	
	   6.Օրենսդրական տեխնիկայի կանոնները պահպանված են: 
	-
	-

	
	   7.Նախագծում առկա են լրամշակման, հստակեցման և խմբագրման կարիք ունեցող դրույթներ: Այսպես՝ 

   1/Նախագծի 1-ին կետով հաստատվող 1-ին հավելվածի (այսուհետ՝ 1-ին հավելված) 9-րդ կետում անհրաժեշտ է հստակ սահմանել, թե ինչ իրավական ակտով են կարգավորվելու զեղչեր կիրառելու հետ կապված հարաբերությունները:

   2/Նախագծի 1-ին հավելվածի 10-րդ կետում «տեղեկություններ» բառից հետո անհրաժեշտ է լրացնել «և առաջարկություններ» բառերը՝ նկատի ունենալով 1-ին հավելվածի 10-րդ կետի 4-րդ ենթակետի դրույթները:

   3/Պայմանագրի նախաբանում անհրաժեշտ է հստակ սահմանել, թե ինչի հիման վրա է գործում պետական գույքն օգտագործողը և այդ առումով «կամ այլնի» բառերն անհրաժեշտ է հստակեցնել՝ հաշվի առնելով «Իրավական ակտերի մասին» Հայաստանի Հանրապետության օրենքի 36-րդ հոդվածի դրույթները: 
	7.Ընդունվել է:
	7.Նախագիծը լրամշակվել է:

	
	8.Նախագիծն անհրաժեշտ է համապատասխանեցնել սույն եզրակացության 1-ին, 2-րդ և 7-րդ կետերին:
	8.Ընդունվել է:
	8. Նախագիծը լրամշակվել է:




















